
					இப்பக்கம் மெய்ப்பு பார்க்கப்படவில்லை
165 நினைவு அலைகள்
ஒன்றிணைந்து போராட, நாள் குறிப்பிட்டிருப்பதைப் பார்த்திருப்பீர்கள்.
“இது எதிர்பார்க்கக்கூடியதே. இம் முறை, மாணவர்களைத் தனியாகப் பிரித்துக் காட்டி வேலை நிறுத்தம் செய்யும்படி சொல்லியிருக்கிறார்கள்.
"அது நிலைமையைச் சிக்கலாக்கும்.
நீங்
நடக்கவிருக்கம் வேலை நிறுத்தத்தை எப்படிச் சமாளிப்பது என்று முடிவு எடுக்குமுன், உங்கள் யோசனைகளைக் கேட்கவே உங்களை அழைத்திருக்கிறேன். என்ன செய்யலாம் சொல்லுங்கள்” என்று, மாநிலக் காவல்துறைத் தலைவர் திரு. அருளைப் பார்த்து முதலமைச்சர் கேட்டார்.
எப்போதுமே பொது வேலை நிறுத்தங்களை ஏற்பாடு செய்பவர்களால் ஏற்படும் தொல்லையைவிட, ஊருக்கு ஊர் இருக்கும் சமூக விரோதிகள், போராட்டக்காரர்களோடு கலந்து வன்முறைகளையும் கலவரங்களையும் தொடங்குவதாலேதான் அதிகத் தொல்லைகள் ஏற்படுகின்றன.
“குறிப்பிட்ட நாளைக்கு இரண்டொரு நாள் இருக்கையிலேயே, ஆங்காங்குள்ள குண்டர்களைப் பிடித்து, மூன்று நான்கு நாள்கள் காவலில் வைத்துவிட்டால், அவர்களால் விளையக்கூடிய தீங்குகளைப் போக்கிவிடலாம்.
"@മ முறை மாணாக்கரும் வேலை நிறுத்தத்தில் சேர்ந்தால், அது பெருந் தொல்லையாகிவிடும். இளங்கன்று பயமறியாது. மாணாக்கர் எப்போது என்ன செய்வார்கள் என்று சொல்ல முடியாது.
"அதே நேரத்தில், மற்றவர்களை அடக்குவதுபோல், அவர்கள் மேல், அடி உதை அடக்குமுறையைத் திருப்புவது எங்கே போய் விடும் என்று, சொல்ல முடியாது.
“பொதுக்கல்வி இயக்குநர் இங்கே இருக்கிறார்.அவர் ஏதாவது உபாயங்கண்டு பிடித்து, மாணாக்கர் அன்று பொதுமக்களோடு, சேராதபடி பிரித்துவிட முடியுமானால், பொதுமக்களை நாங்கள் எளிதாகச் சமாளித்துவிடுவோம்” என்று காவல் துறைத் தலைவர் தம் உரையை முடித்தார்.
முதலமைச்சர் காமராசர் என்னைப் பார்த்து,
'நீங்கள் என்ன யோசனை சொல்கிறீர்கள்?’ என்று கேட்டார்.

		 இப்பக்கம் கடைசியாக 9 ஆகத்து 2018, 11:13 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

